
П Р А В И Л Н И К 
ЗА ИЗМЕНУВАЊЕ И ДОПОЛНУВАЊЕ НА ПРАВИЛ-
НИКОТ ЗА МЕТОДОТ ЗА ПРЕСМЕТКА НА КОЕФИ-
ЦИЕНТОТ НА ЛИКВИДНОСТ И МИНИМАЛНАТА 

ЛИКВИДНОСТ 
 

Член 1 
Во Правилникот за методот за пресметка на коефи-

циентот на ликвидност и минималната ликвидност 
(„Службен весник на Република Македонија“ бр. 
64/2011 и 61/2016), во член 9 ставот (1) се менува и 
гласи: 

„Друштвото за осигурување е должно да ја известу-
ва Агенцијата за дневните коефициенти на ликвидност 
на месечна основа, најдоцна до 15-ти во тековниот ме-
сец за претходниот месец, на Образецот КЛ“. 

 
Член 2 

Овој правилник влегува во сила наредниот ден од 
денот на објавување со „Службен весник на Република 
Северна Македонија“ а ќе започне да се применува со 
доставување на известување за пресметка на дневни 
коефициенти на ликвидност за месец јуни 2022 година.  

 
Бр.01-367/1 Совет на експерти 

9 мај 2022 година Претседател, 
Скопје           Крсте Шајноски,с.р. 

__________ 
1610. 

Врз основа на член 158-s точка 1) а во врска со член 
150-а став (3) и (4) и член 151 од Законот за супервизи-
ја на осигурување („Службен весник на Република Ма-
кедонија“ бр. 27/2002, 79/2007, 88/2008, 67/2010, 
44/2011, 188/2013, 43/2014, 112/2014, 153/2015, 
192/2015, 23/2016, 83/2018 и 198/2018) и („Службен 
весник на Република Северна Македонија“ бр. 
101/2019 и 31/2020), Советот на експерти на Агенција-
та за супервизија на осигурување на седница одржана 
на ден 9.5.2022 година донесе 

 
П Р А В И Л Н И К 

ЗА ИЗМЕНУВАЊЕ И ДОПОЛНУВАЊЕ НА ПРА-
ВИЛНИКОТ ЗА СОДРЖИНАТА НА ИЗВЕШТАИ-
ТЕ КОИ ДРУШТВАТА ЗА ЗАСТАПУВАЊЕ ВО 
ОСИГУРУВАЊЕ, ОСИГУРИТЕЛНО БРОКЕР-
СКИТЕ ДРУШТВА И БАНКИТЕ ГИ ПОДНЕСУ-
ВААТ ДО АГЕНЦИЈАТА ЗА СУПЕРВИЗИЈА НА 
ОСИГУРУВАЊЕ И КРАЈНИ РОКОВИ И НАЧИНИ 

НА ПОДНЕСУВАЊЕ НА ИСТИТЕ 
 

Член 1 
Во Правилникот за содржината на извештаите кои 

друштвата за застапување во осигурување, осигурител-
но брокерските друштва и банките ги поднесуваат до 
Агенцијата за супервизија на осигурување и крајни ро-
кови и начини на поднесување на истите („Службен 
весник на Република Македонија“ бр. 56/2012, 
189/2014, 61/2016 и 13/2018), насловот се менува и 
гласи: 

“Правилник за содржината, роковите и начинот на 
поднесување на известувањата и извештаите кои друш-
твата за застапување во осигурување, осигурително 
брокерските друштва и банките ги доставуваат до 
Агенцијата за супервизија на осигурување”.  

 
Член 2 

Во членот 1 по зборовите: “содржината на” се дода-
ваат зборовите: “известувањата и”.  

 
Член 3 

Членот 2 се менува и гласи: 
“(1) Друштвата за застапување во осигурување се 

должни да ја известуваат Агенцијата за: 
1. Промена на податоците внесени во трговскиот 

регистар како и промена на останати податоци кои не 
се внесуваат во трговскиот регистар (промена на теле-
фон за контакт, електронска адреса за контакт или ин-
тернет страница на друштвото) согласно член 151 точ-
ка 1) од Законот; 

2. Структура и обем на работи на застапување во 
осигурување по одделни друштва за осигурување сог-
ласно член 151 точка 2) од Законот;  

3. Исполнување на условот за неповрзаност со дру-
ги друштва за застапување во осигурување согласно 
член 134-е став (3) од Законот;  

4. Исполнување на обврската за склучување и обно-
вување на договор за осигурување од одговорност од 
вршење на дејност согласно  член 134-е став  (4) и (7) 
од Законот; 

5. Исполнување на обврската за склучен договор за 
работа со најмалку еден застапник во осигурување со 
полно работно време согласно член 134-е став (8) од 
Законот; 

6. Неревидирани и ревидирани годишни финансис-
ки извештаи, согласно Законот за трговските друштва; 

(2) Банките се должни да ја известуваат Агенцијата 
за: 

1. Промена на податоци кои не се внесуваат во тр-
говскиот регистар (промена на телефон за контакт, 
електронска адреса за контакт или интернет страница 
на друштвото) согласно член 151 точка 1) од Законот; 

2. Структура и обем на работи на застапување во 
осигурување по одделни друштва за осигурување сог-
ласно член 151 точка 2) од Законот;  

3. Исполнување на условот за неповрзаност со 
друштва за застапување во осигурување согласно член 
134-е став (3) од Законот;  

4. Исполнување на обврската за склучување и обно-
вување на договор за осигурување од одговорност од 
вршење на дејност согласно член 134-е став  (4) и (7) 
од Законот;  

5. Исполнување на обврската за склучен договор за 
работа со најмалку еден застапник во осигурување со 
полно работно време согласно член 134-е став (8) од 
Законот. 

(3)  Осигурително брокерските друштва се должни 
да ја известуваат Агенцијата за: 

1. Промена на податоците внесени во трговскиот 
регистар како и промена на останати податоци кои не 
се внесуваат во трговскиот регистар (промена на теле-
фон за контакт, електронска адреса за контакт, интер-
нет страница на друштвото) согласно член 151 точка 1) 
од Законот; 

2. Структура и обем на осигурително брокерските 
работи по одделни друштва за осигурување согласно 
член 151 точка 2) од Законот;  

3. Правни и економски односи со одредени друш-
тва за осигурување или други лица кои може да влијаат 
на објективноста на осигурителниот брокер согласно  
членот 141 од Законот; 

4. Исполнување на условот за неповрзаност со 
друштва за осигурување, друштва за застапување во 
осигурување или други осигурително брокерски друш-
тва согласно член 146 став (2) точка 11) од Законот; 

5. Исполнување на обврската за склучување и обно-
вување на договор за осигурување од одговорност од 
вршење на дејност согласно член  150 став (1) и (3) од 
Законот; 

6. Исполнување на обврската за склучен договор за 
работа со најмалку двајца осигурителни брокери со 
полно работно време согласно член 148 став (5) од За-
конот; и 

7. Број на склучени договори за осигурување и из-
нос на наплатена и пренесена премија за осигурување 
согласно член 150-а став (3) и (4) од Законот; 

8. Неревидирани и ревидирани годишни финансис-
ки извештаи, согласно Законот за трговските друштва; 

9. Известување за останати склучени договори.” 
 

Член 4 
Насловот на членот 3 и членот 3 се менува и гласи: 

 
“Известување за промена на податоците внесени во тр-
говскиот регистар и податоци кои не се внесуваат во  

Трговскиот регистар 
 

Член 3 
(1) Во однос на член 2 став (1) точка 1) и став (3) 

точка 1) од овој правилник кој се однесува на  подато-
ци кои се внесуваат во трговскиот регистар, друштвата 
за застапување во осигурување и осигурително брокер-
ските друштва се должни до Агенцијата да достават 
Решение за упис на промените во трговскиот регистар 
заедно со тековна состојба на друштвото во рок од пет 
работни дена од денот на прием на решението.  

(2) Во однос на член 2 став (1) точка 1), став (2) 
точка 1) и став (3) точка 1) од овој правилник кој се од-
несува на податоци кои не се внесуваат во трговскиот 
регистар, друштвата за застапување во осигурување, 
осигурително брокерските друштва и банките се долж-
ни до Агенцијата да достават известување за промена 
на телефонот за контакт, електронската адреса за кон-
такт или интернет страницата на друштвото односно 
банката во рок од пет работни дена од денот на проме-
на на податоците. “ 

Член 5 
(1) Во член 4 став (1) зборовите: “став 2 точка 1)” се 

заменуваат со зборовите: “став (2) точка 2)” а по зборо-
вите: “од овој правилник” се додаваат зборовите: “кој 
се однесува на известување за структура и обем на ра-
ботите на застапување во осигурување по одделни 
друштва за осигурување”. 

(2) Во став (2) по зборовите: “од овој правилник” се 
додаваат зборовите: “кој се однесува на известување за 
структура и обем на осигурително брокерски работи по 
одделни друштва за осигурување”. 

 
Член 6 

Насловот на членот 5 и членот 5 се менува и гласи:  
 

“Известување за исполнување на условот  
за неповрзаност” 

 
Член 5 

(1) Во однос на член 2 став (1) точка 3), став (2) 
точка 3) и став (3) точка 4) од овој правилник кој се од-
несува на исполнување на условот за неповрзаност, 
друштвата за застапување во осигурување, осигурител-
но брокерските друштва и банките се должни Агенци-
јата да ја известат за: 

1. Промени во сопственичката структура на друш-
твото односно банката со доставување на Извод од ак-
ционерската книга на друштвото, во рок од 5 дена од 
денот на евидентирање на промената во Централниот 
депозитар за хартии од вредност; 

2. Вложувања во купување на акции и удели на дру-
ги трговски друштва со кои друштвото односно банка-
та стекнува најмалку 10% од акциите, односно уделите 
во друштвото, со доставување на Извод од Централни-
от депозитар за хартии од вредност во рок од 5 дена од 
денот на евидентирање на вложувањето во депозита-
рот; 

3. Именување и разрешување на членови на органот 
на управување на друштвото односно банката со доста-
вување на Одлука за именување, односно разрешу-
вање, донесена од надлежен орган на друштвото и по-
датоци за именуваното лице, во рок од 5 дена од денот 
на донесување на одлуката; 

4. Постоење на какви било други правни и економ-
ски односи на друштвото за застапување во осигурува-
ње односно банката со други друштва за застапување 
во осигурување, со доставување на писмено известува-
ње за наведените односи, склучениот договор или дру-
га поткерпувачка документација, во рок од  5 дена од 
денот на настанување на односот; 

5. Постоење на какви било други правни и економ-
ски односи на осигурително брокерското друштво со 
друштва за осигурување, друштва за застапување во 
осигурување или други осигурително брокерски друш-
тва со доставување на писмено известување за наведе-
ните односи, склучениот договор или друга поткерпу-
вачка документација, во рок од  5 дена од денот на нас-
танување на односот. 

(2) Покрај одредбите од став (1) на овој член, друш-
твата за застапување во осигурување, осигурително 
брокерските друштва и банките се должни до Агенци-
јата да достават извод од акционерска книга на друш-
твото односно банката издаден од Централниот депо-
зитар за хартии од вредност и тековна состојба на 
друштвото односно банката издадена од Централниот 
регистар, со состојба на 31.12 во тековната година нај-
доцна до 30 јануари наредната година.” 

 
Член 7 

Насловот на членот 6 и членот 6 се менува и гласи: 
”Известување за исполнување на обврската за склу-

чување и обновување на договор за осигурување од од-
говорност од вршење на дејност 

 
Член 6 

(1) Во однос на член 2 став (1) точка 4), став (2) 
точка 4) и став (3) точка 5) од овој правилник кој се од-
несува на исполнување на обврската за склучување и 
обновување на договор за осигурување од одговорност 
од вршење на дејност, друштвата за застапување во 
осигурување, банките и осигурително брокерските 
друштва се должни до Агенцијата да достават договор 
за осигурување од професионална одговорност склучен 
со друштво за осигурување, во рок од 15 дена од денот 
на склучување, односно обновување на договорот. 

(2) Друштвата за застапување во осигурување, оси-
гурително брокерските друштва и банките се должни 
Агенцијата  да ја известат и за евентуално раскинување 
на договорот од став (1) на овој член, како и за негово 
какво било изменување и/или дополнување. 

(3) Договорот од став (1) на овој член треба да биде 
со осигурително покритие во периодот од 1.1 до 31.12 
во тековната година.  

(4) Во однос на друштвата за застапување во осигу-
рување и банките, договорот од став (1) на овој член не 
смее да биде склучен со друштвото за осигурување со 
кое друштвото за застапување во осигурување склучи-
ло договор за вршење работи на застапување во осигу-
рување.” 

 
Член 8 

Насловот на членот 7 и членот 7 се менува и гласи: 
 
”Исполнување на обврската за склучен договор за ра-
бота со застапник во осигурување односно  осигурителен  

брокер 
 

Член 7 
(1) Во однос на член 2 став (1) точка 5) и став (2) 

точка 5) од овој правилник кој се однесува на исполну-
вање на обврската за склучен договор за работа со зас-
тапник во осигурување, друштвата за застапување во 
осигурување и банките се должни до Агенцијата  да 
достават податоци за лицата кои имаат лиценца за зас-
тапник во осигурување и кои се вработени во редовен 
работен однос во друштвото за застапување во осигу-

рување односно банката или имаат склучено договор за 
застапување во осигурување со друштвото за застапу-
вање во осигурување, согласно формата и содржината 
на податоците пропишана во образецот ОДЗ2 кој е да-
ден во Прилог 1 од овој правилник и е негов составен 
дел. 

(2) Во однос на член 2 став (3) точка 6) од овој пра-
вилник кој се однесува на склучен договор за работа со 
најмалку двајца осигурителни брокери, осигурително 
брокерските друштва се должни до Агенцијата  да дос-
тават податоци за лицата кои имаат лиценца за осигу-
рителен брокер и кои се вработени со редовен работен 
однос во осигурително брокерското друштво, согласно 
формата и содржината на податоците пропишана во 
образецот ОБД3 кој е даден во Прилог 2 од овој пра-
вилник и е негов составен дел. 

(3) Друштвата за застапување во осигурување, оси-
гурително брокерските друштва и банките се должни 
пополнетиот образец од ставовите (1) и (2) од овој член 
да го составуваат на квартална основа со состојба на 
31.3, 30.6, 30.9 и 31.12 во тековната деловна година. 

(4) Друштвата за застапување во осигурување, оси-
гурително брокерските друштва и банките се  должни 
пополнетиот образец од ставовите (1) и (2) да го доста-
вуваат до Агенцијата во рок од 30 дена од истекот на 
последниот ден од датумот на кој истите се составу-
ваат. 

(5) Друштвата за застапување во осигурување, оси-
гурително брокерските друштва и банките се должни 
пополнетиот образец од ставовите (1) и (2) од овој член 
да го доставуваат до Агенцијата во наведените рокови 
во електронска форма на начин утврден од страна на 
Агенцијата за супервизија на осигурување. 

 
(6) Друштвата за застапување во осигурување, оси-

гурително брокерските друштва и банките заедно со 
пополнетиот образец ОДЗ2 односно ОБД3 со состојба 
на 31.12 во тековната година, се должни до Агенцијата 
да достават и Образец М1/М2 за најмалку еден застап-
ник во осигурување односно најмалку двајца осигури-
телни брокери кои се во редовен работен однос во 
друштвото односно банката.” 

 
Член 9 

(1) Насловот на членот 8 се менува и гласи:” Извес-
тување за правни и економски односи со одредени 
друштва за осигурување или други лица кои може да 
влијаат на објективноста на осигурителниот брокер ”. 

(2) Во член 8 во ставот (1) по зборовите: “член 2 
став (3) точка 3) од овој правилник” се додаваат зборо-
вите: “кој се однесува на известување за правни и еко-
номски односи со одредени друштва за осигурување 
или други лица кои може да влијаат на објективноста 
на осигурителниот брокер”. 

 
Член 10 

(1) Пред членот 9 се додава наслов кој гласи: “Дос-
тавување на неревидирани и ревидирани годишни фи-
нансиски извештаи”. 

(2) Членот 9 се менува и гласи: 
“(1) Во однос на член 2 став (1) точка 6 и став (3) 

точка 8 од овој правилник, друштвата за застапување 
во осигурување и осигурително брокерските друштва 
се должни до Агенцијата да достават годишни финан-
сиски извештаи изготвени во согласност со Законот за 
трговски друштва најдоцна до 15 март  во тековната 
година, за претходната деловна година. 

(2) Во однос на член 2 став (1) точка 6 и став (3) 
точка 8 од овој правилник, друштвата за застапување 
во осигурување и осигурително брокерските друштва 
се должни до Агенцијата да достават ревидирани го-
дишни финансиски извештаи најдоцна во рок од 8 дена 
од нивно усвојување од страна на собранието на акцио-
нери на друштвото, но не подоцна од 30 јуни во теков-
ната за претходната деловна година.   

(3) Друштвата за застапување во осигурување и 
осигурително брокерските друштва се должни да ги 
составуваат годишните финансиски извештаи од став 
(1) од овој член согласно формата и содржината на ис-
тите пропишана со образецот Биланс на состојба и об-
разецот Биланс на успех кои се дадени во Прилог 4 
Финансиски извештаи на друштвата за застапување во 
осигурување и осигурително брокерските друштва од 
овој правилник и се негов составен дел. “ 

 
Член 11 

По членот 10 се додава наслов и нов член 11 кој 
гласи: 

“Известување за останати склучени договори 
 

Член 11 
(1) Во однос на член 2 став (3) точка 9 од овој пра-

вилник, осигурително брокерските друштва се должни 
до Агенцијата да доставуваат податоци за сите лица 
кои немаат лиценца за осигурителен брокер а со кои 
осигурително брокерското друштво склучило друг вид 
на договор (договор за работа, договор за дело, договор 
за соработка и сл.) кој има за цел обучување односно 
остручување на лицето со цел стекнување на искуство 
потребно за добивање на лиценца за брокер со наведу-
вање на: 

1) основните податоци за лицето (име, презиме, ад-
реса на живеење); 

2) вид на склучениот договор и датум на негово 
склучување; 

3) работи и работни задачи кои лицето ќе ги врши 
во друштвото (јасно наведени во договорот); 

4) вработен лиценциран осигурителен брокер кој во 
целост ќе одговара за извршувањето на задачите на ли-
цето со кое е склучен договорот до евентуално менува-
ње на статусот на лицето (стекнување на лиценца). 

(2) Осигурително брокерските друштва се должни 
известувањето од став (1) на овој член со состојба на 
31.12 во деловната година да го достават до Агенцијата 
најдоцна до 31 јануари наредната година заедно со 
склучениот договор со лицето.” 

Член 12 

Членовите 11 и 12 стануваат членови 12 и 13. 
 

Член 13 
Обрасците ОДЗ2 и ОБД3 се заменуваат со нови об-

расци ОДЗ2 и ОБД3 кои се дадени во прилог на овој 
правилник и се негов составен дел. 

 
Преодни и завршни одредби 

 
Член 14 

 
(1) Овој правилник влегува во сила наредниот ден 

од денот на објавувањето во „Службен весник на Ре-
публика Северна Македонија“ . 

(2) По исклучок на став (1) од овој член, одредбите 
од овој правилник кои се однесуваат на доставување на 

податоци за структура и обем на работи на застапување 
во осигурување односно осигурително брокерски рабо-
ти по одделни друштва за осигурување согласно фор-

мата и содржината на податоците пропишана со обрас-
ците ОДЗ1, ОБД1 и ОБД2 ќе започнат да се применува-

ат со достава на податоците за периодот 01.01 - 
30.06.2022 година.  

(3) По исклучок на став (1) од овој член, одредбите 
од овој правилник кои се однесуваат на доставување на 

податоци за лицата кои имаат лиценца за застапник во 
осигурување односно осигурителен брокер и кои се 

вработени во редовен работен однос во друштвото за 
застапување во осигурување, банката односно осигури-

телно брокерското друштво согласно формата и сод-
ржината на податоците пропишана со обрасците ОДЗ2 

и ОБД3 како и податоци за бројот на склучени догово-
ри за осигурување и за износот на наплатената и прене-

сената премија за осигурување согласно формата и 
содржината на податоците пропишана со образецот 

ОБД5 ќе започнат да се применуваат со достава на по-
датоците со состојба на 30.06.2022 година.  

(4) Друштвата за застапување во осигурување, оси-
гурително брокерските друштва и банките кои ќе склу-

чат договор за осигурување во периодот од денот на 
влегување во сила на овој правилник заклучно до 31 

декември 2022 година се должни договорот да го склу-
чат со осигурително покритие најдоцна до 31 декември 

2022 година по што наредното обновување на догово-
рот ќе го опфати периодот од 1.1 до 31.12 наредната 
деловна година. 

 
Бр.01-368/1 Совет на експерти 

9 мај 2022 година Претседател, 
Скопје           Крсте Шајноски,с.р. 

